
Abstrak

Kajian ini adalah sebuah kajian berkenaan Pengurusan Pembangunan Pengunjung
Muzium: Kajian Kes Muzium Negeri Kelantan. Kajian ini dijalankan untuk mengkaji faktor
yang mendorong pengunjung ke muzium negeri Kelantan. Ini dapat diterjemahkan melalui
servei yang dilakukan terhadap pengunjung dan disokong oleh fakta-fakta yang diperolehi
hasil daripada temubual bersama informan yang pakar mengenai Pengurusan Muzium. Kajian
ini mendapati mengenal pasti faktor yang mendorong pengunjung datang ke Muzium Negeri
Kelantan, mengkaji kaedah pengurusan Muzium Negeri Kelantan dan menganalisa strategi
perlaksanaan Muzium Negeri Kelantan untuk meningkatkan tahap kefahaman kepada
pengunjung. Hasil kajian ini memberikan implikasi yang amat besar kepada masyarakat

terutama masyarakat negeri Kelantan sendiri.

XVii



Abstract

This is a study about Museum Visitor’s Management Development: Case Studies State
Museum. This study was conducted to investigate the factors that encourage visitors to visit
museum in Kelantan. This can be translated through a survey carried out on visitors and
supported by facts gathered from interviews with informants who are experts on museum
management. The study aims to identify the factors that encourage visitors come to Kelantan
State Museum; examine the methods of managing and analyzing the Kelantan State Museum,
implementing strategies to improve the level of understanding to visitors. The results of this
study surely will provide a tremendous implication to the society especially to the people of

Kelantan themselves.

Xviii



BAB 1

PENDAHULUAN

1.0 Pengenalan

Pengurusan muzium seperti yang kita tahu adalah Merancang, menyelidik,
mengumpul koleksi dan melaksanakan kerja-kerja berkaitan penubuhan muzium baru
mengikut sasaran yang telah ditentukan termasuk membentang laporan kemajuan berkala,
menyediakan pameran, "write-up”, "caption” dan label. Mengurus muzium sediada
termasuk meningkatkan mutu servis kepada pelanggan, menjaga imej muzium,
meningkatkan kutipan dan jumlah pengunjung, menjaga keselamatan bahan pameran dan
bangunan serta meningkatkan mutu pameran yang sediada. Selain itu, pengurusan muzium
juga melaksana dan mengurus segala bentuk pameran dan aktiviti-aktiviti yang bersesuaian
agar muzium-muzium menjadi satu institusi yang ‘hidup’ dan terus dikunjungi
berulangkali. Meningkatkan bilangan dan mutu koleksi muzium sediada agar muzium
benar-benar menjadi pusat penyelidikan di dalam bidang yang berkaitan serta menyimpan
data-data hasil penyelidikan dengan teratur sebagai bahan rujukan. Selain itu juga,
bertanggungjawab dalam merancang dan memilih buku-buku yang sesuai untuk disimpan
sebagai bahan perpustakaan. Mengendalikan kerja-kerja ~mendokumentasi dan
mengkatalog koleksi muzium secara sistematik dengan lengkap dan terkini. Membantu

dalam menjayakan kursus, ceramah, bengkel, seminar dan lain-lain dari masa ke semasa.



Kajian ini juga menjelaskan tentang matlamat penubuhan Muzium Negeri
Kelantan. Dalam kajian ini, pengkaji ingin mengenalpasti kaedah pengurusan yang
dijalankan di Muzium Negeri Kelantan. Terdapat beberapa aspek pengurusan yang
dijalankan dalam sesebuah organisasi, antaranya pengurusan perancangan, penyusunan,
pengarahan dan pengawalan. kepada pelanggan, menjaga imej muzium, meningkatkan
kutipan dan jumlah pengunjung, menjaga keselamatan bahan pameran dan bangunan serta

meningkatkan mutu pameran yang sediada.

Oleh itu, kajian demi kajian yang perlu giat diperjalankan bagi mengetahui selok-
belok masalah yang dihadapi bagi muzium Negeri Kelantan. Berdasarkan hal ini, pengkaji
menyediakan berbagai persoalan, skop kajian, permasalahan kajian yang akan diambil oleh

pengkaji untuk menjalankan kajian ini.

1.1  Latar Belakang

Muzium Negeri Kelantan telah dirasmikan pembukaannya oleh Kebawah Duli
Yang Maha Mulia Al-Sultan Kelantan pada 6 Ogos 1990. Muzium Negeri terletak
bersebelahan Bulatan Medan Tuan Padang dalam kompleks bangunan Pejabat Tanah dan
Jajahan Kota Bharu. Dalam kompleks yang sama juga terletak Pusat Penerangan
Pelancongan Negeri Kelantan T.1.C. Kajian di Muzium Negeri Kelantan menjelaskan
sistem pengurusan pembangunan pengunjung Muzium yang dijalankan di Muzium Negeri
Kelantan. Latar belakang bangunan Muzium Negeri Kelantan adalah sebuah bangunan
batu. Sebelum dijadikan Muzium ianya merupakan pejabat bagi Majlis Perbandaran Kota

Bharu. Bangunan tersebut telah dibaikpulih dan dibuat beberapa perubahan sesuai dengan



sebuah Muzium. Tahun 1988 Bahagian dalam bangunan Muzium ini juga telah diubah
dengan menambah setengah tingkat lagi dan menyediakan ruang-ruang untuk
membahagikan aliran cerita yang ditetapkan bagi Muzium ini. Aliran pameran Muzium
negeri ini adalah seperti berikut. Ruang awalnya mempamerkan sejarah negeri Kelantan
semenjak awal hingga kepada era moden. Pada bahagian setengah tingkat di atas pula
diadakan pameran mengenai Seni Budaya Negeri Kelantan; termasuklah peralatan
permainan wayang kulit rebana ubi makyong menora dan lain-lain. Pada bahagian bawah
bangunan pula selain daripada ditampilkan Sejarah Negeri Kelantan ditempatkan juga
pejabat am Perbadanan Muzium Negeri Kelantan Pejabat Pengarah Muzium dan lain-lain

bahagian.

1.2  Permasalahan Kajian

Muzium merupakan pusat penyebaran ilmu tentang sejarah yang terbaik
kepada orang ramai. Menurut Richard Sandell and Robert R. Janes (2007), dalam bukunya

yang bertajuk Museum Management and Marketing menyatakan bahawa:

life of the community... We are storehouse of information, not just curious object...
We can help build bridges of understanding between people of various races,
religions, interests and backgrounds....

Pernyataan tersebut menunjukkan fungsi-fungsi muzium sebagai pusat penyebaran ilmu.
Selain itu, muzium juga berfungsi sebagai alat penyimpanan sejarah manusia seperti

bangsa, agama dan latar belakang manusia.



Sebagai sesebuah institusi yang berperanan mengumpul, menyelidik, memelihara,
mempamer dan menerbit bahan-bahan pameran sejarah Negeri Kelantan semenjak awal
hingga kepada era moden dan seni budaya negeri Kelantan. Muzium negeri Kelantan
merupakan tempat yang sesuai untuk membantu usaha-usaha kerajaan dalam
meningkatkan sektor pelancongan Negara. Banyak faktor yang mendorong kepada
kehadiran pengunjung datang ke Muzium Negeri Kelantan. Antaranya ialah pengurusan

pengungjung muzium termasuklah perkhidmatan yang disediakan kepada pengunjung.

Kewujudan Muzium Negeri Kelantan adalah bertujuan untuk memberi pendedahan
ilmu kepada orang ramai tentang keistimewa, sejarah dan seni budaya negeri Kelantan
yang terdapat di Muzium Negeri Kelantan disamping orang ramai dapat mempelajari
sedikit sebayak mengenai seni budaya negeri Kelantan. Pelbagai usaha telah dilakukan
bagi penambah baikan Muzium Negeri Kelantan ini sehingga menjadi tempat lawatan yang

menarik di negeri Kelantan.

Terdapat banyak keistimewaan di Muzium Negeri Kelantan yang menjadi daya
tarikan utama pengunjung iaitu sejarah negeri Kelantan semenjak awal hingga ke era
moden dan seni budaya negeri Kelantan termasuk peralatan permainan wayang kulit,
rebana ubi, makyong, menorah, dikir barat dan lain-lain lagi. Walaupun masyarakat umum
mengetahui tentang sejarah dan seni budaya negeri Kelantan namun tidak ramai yang

mengenali lebih dalam tentang budaya tersebut.



Pendidikan di bangku sekolah pula hanya memberi pendedahan secara umum
tentang sejarah awal negeri Kelantan iaitu di Gua Cha, Kelantan manakala dari segi seni
budaya di bangku sekolah kini semakin dilupakan. Kesedaran yang kurang di kalangan
masyarakat tentang sejarah dan seni budaya akan memberi kesan yang buruk kepada
masyarakat terutamanya masyarakat Negeri Kelantan. Sejarah dan seni budaya negeri
Kelantan akan terus luput dari ingatan atau ketinggalan zaman jika diabaikan oleh generasi

akan datang.

Oleh sebab itu, pengkaji telah membuat penelitian dan kajian melalui sejarah dan
seni budaya bagi menyingkap isu dan permasalahan dalam kajian ini iaitu untuk meneliti
keberkesanan cara penyampaian yang dilakukan oleh Muzium Negeri Kelantan dalam
usaha memamparkan sejarah awal dan seni budaya yang ada di Kelantan kepada

pengunjung.

Melalui pendekatan sejarah dan seni budaya yang dilakukan, pengkaji akan
mengaitkannya dengan aspek pengurusan pembangunan pengunjung yang dilakukan oleh
Muzium Negeri Kelantan bagi mengkaji hubungkait antara pengurusan yang dijalankan

dengan faktor kehadiran pengunjung.



